भारत सरकार
पर्यटन मंत्रालय
राज्‍य सभा
मौखिक प्रश्न सं0 *103 
29 जुलाई, 2015/7 श्रावण, 1937 (शक)
को दिया जाने वाला उत्तर
भारत-यात्रा पर आने वाले चीनी-पर्यटक              
*103.  श्री पलवई गोवर्धन रेड्डी:

क्‍या पर्यटन मंत्री यह बताने की कृपा करेंगे कि: 
(क) 
विगत तीन वर्षों के दौरान भारत की यात्रा पर आने वाले चीनी-पर्यटकों की प्रतिशतता, वर्ष-वार, कितनी-कितनी रही है;  
(ख)
क्‍या यह सच है कि इस वर्ष से एक सौ मिलियन चीनी नागरिक पर्यटकों के रूप में विभिन्‍न देशों की यात्रा कर रहे हैं;  
(ग)
यदि हां, तो चीनी-पर्यटकों को अधिक से अधिक संख्‍या में आकर्षित करने के प्रयोजन से इस अवसर का लाभ उठाने हेतु उनका मंत्रालय क्‍या-क्‍या प्रयास कर रहा है; और 
(घ)
क्‍या चीनी-पर्यटकों को ‘आगमन पर वीजा’ देने का विचार है, यदि नहीं, तो इसके क्‍या कारण हैं?
     उत्‍तर
           पर्यटन राज्‍य मंत्री (स्‍वतंत्र प्रभार)                      (डॉ. महेश शर्मा)
(क) से (घ) : एक विवरण सभा पटल पर रख दिया गया है ।
भारत-यात्रा पर आने वाले चीनी-पर्यटक के संबंध में दिनांक 29.07.2015 के राज्‍य सभा मौखिक प्रश्‍न सं. *103 के उत्‍तर में विवरण 
(क) : वर्ष 2012 से 2014 के दौरान कुल विदेशी पर्यटक आगमन में चीन से पर्यटकों का प्रतिशत हिस्‍सा नीचे दिया गया है : 
	वर्ष
	भारत आने वाले चीन के पर्यटकों का प्रतिशत हिस्‍सा

	2012
	2.57

	2013
	2.51

	2014
	2.36


(ख) : जी हां । 
(ग) : चीन में वर्ष 2015 ‘’विजिट इंडिया इयर’’ के रूप में मनाया जा रहा है । भारत में चीन से विदेशी पर्यटक आगमन बढ़ाने के उद्देश्‍य से चीन में भारत के विभिन्‍न पर्यटन गंतव्‍यों और उत्‍पादों को प्रदर्शित करने और संवर्धित करने के लिए विभिन्‍न संवर्धनात्‍मक क्रिया-कलाप आयोजित किए जा रहे हैं । इनमें स्‍थानीय प्रिंट और आउटडोर मीडिया में विज्ञापन, यात्रा मेलों और प्रदर्शनियों में भाग लेना, विभिन्‍न शहरों में चीन के यात्रा प्रचालकों के लिए भारत परिचय संगोष्‍ठियां और कार्यशालाएं आयोजित करना, ब्रोशरों का प्रकाशन, पर्यटन स्‍टेकहोल्‍डरों, एअरलाइंस आदि के साथ संयुक्‍त विज्ञापन देना और संयुक्‍त संवर्धन आदि और मंत्रालय की आतिथ्‍य योजना के तहत देश की यात्रा करने के लिए मीडिया हस्‍तियों, यात्रा प्रचालकों, विचारकों आदि को आमंत्रित करना शामिल है ।

पर्यटन मंत्रालय ने चीन के पर्यटकों को सेवा प्रदान करने वाले यात्रा प्रचालकों के एक्‍जीक्‍यूटिव और यात्रा प्रबंधकों के लिए वर्ष 2014 में चीन पर्यटक सुविधाप्रदाता कार्यक्रम आयोजित किया । प्रतिभागियों का नामांकन भारतीय यात्रा प्रचालक संघ द्वारा किया गया । इस कार्यक्रम के माध्‍यम से चीन के कुल 118 पर्यटक सुविधा प्रदाताओं को प्रशिक्षित किया गया ।
(घ) : जी हां । चीन के लिए आगमन पर वीजा (इस समय ई-पर्यटक वीजा के नाम से जाना जाने वाला) प्रदान करने का प्रस्‍ताव विचाराधीन है ।
**********
